
 

 
 

2023KO ABENDUAREN 19ko BILKURAKO AKTA. 
 

Tokia: Berako Herriko Etxea.  
Eguna: 2023-12-19. 
Hasiera ordua: 19:30. 
Bilkura mota: ohikoa, 1. deia. 
 
BERTARATUAK: 
  
EH BILDU  
Ines R. Matxiarena Aldalur 
Patxi Castillo Graciarena 
Jose Esteban Aguirre Zubieta 
Adela Arlegi Goienetxe 
Francisco Larrechea Lazcano 
Estibaliz Pinacho Olaciregui 
Angel Pombar Sainz 
HERRIRAKO 
Jose Antonio Oyarzabal Iribas 
Andoni Andueza Intxaurrondo 
 
EZ EGOTE JUSTIFIKATUAK: 
Maria Guadalupe Mendigutxia Etxebeste 
 
ALKATEA (Bilkurako buru): 
Aitor Elexpuru Egaña 
 
IDAZKARIA: Miguel Jose Belarra Tellechea, ekintzaren akta jasotzen du. 
 
EZTABAIDATUTAKO GAIAK (behar bezala egindako deialdiaren gai-zerrendan sartu zirenak): 
 
1. AURREKO 2 BILKURETAKO AKTEN ONARPENA. 
 

Alkateak galdetu  du  zinegotziren  batek  oharren  bat  egin  nahi  ote  dien deialdiarekin 
batera bidali ziren aurreko 2 bilkuretako aktei (2023-11-21 eta 2023-12-01). Inork ez du azalpenik 
egin eta aho batez onartu dira aktak. 

 
Patxi Castillo bileran sartu da. 
 

2. HERRI-LURREN APROBETXAMENDUA IZENEZ ALDATZEKO ESKAERA. 
 

Ikusirik: 
 
- Fermín Lanchas Endarak eskatu zuela bere izenean jartzeko Antton Daguerre Endarari 

esleitutako herri-lurren aprobetxamendu hau: LUBERRIAK/45. 
 
- Udalaren osoko bilkurak 2022ko urriaren 19an egindako bileran, behin betiko onartu zuela 

Berako herri-lurren aprobetxamenduen onuradunen zerrenda, 2021eko urtarrilaren 1etik aurrerako 

ondorioekin. Daguerre jauna honako aprobetxamendu honen onuradun gisa agertzen da, besteak 
beste: 
 
 

   KOKAPENA 
 

ZENBAKIA 
 

MOTA M2 
AZAL. 

POL. PARTZ. 

LUBERRIAK/45 Luberritzea 7914,72 12 150 
 
 

- 12 urteko aprobetxamendu-epea 2032ko abenduaren 31n bukatuko dela. 
 
Kontuak izanda: 
 
- Berako herri-lurren aprobetxamenduak arautzen dituen udal-ordenantzaren 17.7 artikuluak 

honako hau ezartzen duela: “7. Adjudikataria ezin izango da aldatu, baldin eta Udalbatzak 
berariaz jakinarazten eta baimentzen ez badu; betiere esleipena egiteko geratzen den denborarako 
eta haren  baldintzak aldatu gabe.”. 

 
- Ordenantzaren 16. artikuluak ezartzen dituela aprobetxamenduen onuradun izateko 

baldintzak, eta udal zerbitzuek egiaztatu dutela Lanchas jaunak betetzen dituela. 
 
- Idazkariak txosten juridikoa eman duela 2023ko abenduaren 11n. 
 
Azaldutakoa oinarri hartuta, aho batez  (legez eskatzen den gehiengo osoko quoruma) 

ERABAKI DA: 
 
1. Eskatutako esleipendun-aldaketa baimentzea, baina esleipenari geratzen zaion aldirako 

bakarrik (2032ko abenduaren 31ra arte) eta haren baldintzei eutsiz. 
 
2. Erabaki hau jakinaraztea interesatuei. 

 
3. ABENDUAREN 11KO 379/2023 ALKATETZAREN EBAZPENA BERRESTEA. 
EBAZPEN HORREN BIDEZ ONARTU ZEN URA BANATZEKO SAREA BERRITZEA 
ZALAINGO BILTEGIKO GILTZEN GANBERATIK BERAKO FORU PLAZARA 
IZENBURUA DUEN PROIEKTUKO OBRA-KONTRATUAREN ALDAKETA. 
 

Abenduaren 11ko 379/2023 Alkatetzaren Ebazpenaren bidez onartu zen “Ura banatzeko sarea 
berritzea Zalaingo biltegiko giltzen ganberatik Berako Foru plazara” izeneko proiektuko obra-
kontratuaren aldaketa, obraren  zuzendariak proposatutako aldaketak bertan sartuz, 39.528,39 
euroko zenbatekoan, BEZik gabe. Aldaketa horren ondorioz, esleipen aurrekontua 457.950,56 
eurokoa izanen da, BEZa kanpo.  

 
Kontratazio-organoa Osoko Bilkura izanik, aho batez ERABAKI DA aipatutako 

Alkatetzaren Ebazpena berrestea. 
 
4. 2023/42 ZENBAKIKO AURREKONTU-ALDAKETA: KREDITU-GEHIGARRIA 
(ZALAIN - FORU PLAZA URA BANATZEKO SAREAREN OBRAK). 
 

Alkateak espedientea eta idazkariak prozedura azaldu ondoren, erabaki hau hartu da: 

Ikusirik: 
 
- Ez dagoela kreditu nahikorik gastu-partidan “Ura banatzeko sarea berritzea Zalaingo 

biltegiko giltzen ganberatik Berako Foru plazara” izeneko proiektuko obra-kontratuaren aldaketak 
dakarren igoerari aurre egiteko. 

 
- Martxoaren 7ko 55/2023 Alkatetzaren Ebazpenaren bidez onetsi zela 2022ko 

Aurrekontuaren likidazioa. 
 
- Kontu-hartzaileak, 2023ko abenduaren 14an egindako txostenean, adierazten duela 

aurrekontua aldatzeko espedientea izapidetu behar dela, kreditu-gehigarria, inbertsioak egin ahal 
izateko. Aipatzen du ondoko hau dela gehigarria behar duen gastu-partida: 

 
1-1612-60901. Zalaingo biltegitik Foru plazarako ur-hornidurako sarea. 39.528,39 €. 
Zenbateko osoa, 39.528,39 €. 
 
- Txosten horretan proposatzen dela gastu orokorretarako diruzaintzako gerakina den 1-87000 

partidaren kargura finantzatzea, 39.528,39 euroko zenbatekoan. 
 
Nafarroako Toki Ogasunei buruzko 2/1995 Foru Legearen 202., 213. eta 214. artikuluei eta 

indarrean dagoen Aurrekontuko 9. Exekuzio Oinarriari jarraikiz, 
 
aho batez ERABAKI DA: 
 
1. Hasierako onespena ematea 2023/42 zenbakia duen aipatu aurrekontu-aldaketari (kreditu-

gehigarria). 
  
2. Jendaurrean jartzea espedientea 15 eguneko aldian, udal iragarki taulan iragarrita,  nahi 

duenak aztertu eta erreklamazioak aurkez ditzan.  
 
3. Ohartaraztea ezen, jendaurreko erakustaldian erreklamaziorik aurkezten ez bada, hasierako 

onespenaren erabakia behin betiko onetsitzat joko dela, eta jendaurrean jartzeko aldia igarotakoan 
jarriko dela indarrean. 

 
Erreklamazioak edo alegazioak eginez gero, osoko bilkurak berariazko erabakia hartu 

beharko du erreklamazio edo alegazio horien ebazpenari eta proposatutako aldaketaren behin 
betiko onespenari buruz, eta behin betiko testua udal iragarki taulan argitaratu ondoren jarriko da 
indarrean. 
 
5. LAGUNTZEN DEIALDIA, BETEARAZ DAITEZEN PARTAIDETZAZKO TOKI 
GARAPENAREN ESTRATEGIAK, SUSTATZAILE PUBLIKO ETA PRIBATUENTZAT, 
2023RAKO. LEADER-NEKAZARITZA POLITIKA ERKIDEAREN PLAN 
ESTRATEGIKOA, NAFARROAN, 2023-2027. PROIEKTUA: BASOLANETARAKO 
MAKINERIA. 
 

2023ko azaroaren 10eko Nafarroako Aldizkari Ofizialean (234. zenbakia) Cederna Garalur 
elkartearen dirulaguntzen deialdi hau argitaratu zen: laguntzak, betearaz daitezen partaidetzazko 

toki garapenaren estrategiak, sustatzaile publiko eta pribatuentzat, 2023rako. LEADER-
Nekazaritza Politika Erkidearen Plan Estrategikoa, Nafarroan, 2023-2027. 7119.02.01 azpineurria. 

 
BASOLANETARAKO MAKINERIA proiektuari ekiteko laguntza eskatzeko asmoa dagoela 

ikusita, 
 
aho batez ERABAKI DA: 
 
1. BASOLANETARAKO MAKINERIA proiekturako laguntza eskatzea aipatutako deialdian. 
 
2. Alkatea edo haren legezko ordezkoa izendatzea laguntza izapidetzeko ordezkari. 

 
6. BANDOAK ETA ALKATETZAREN EBAZPENAK. 
 

Honako bando eta Alkatetzaren ebazpen hauen jakinaren gainean geratu dira: 
 
- Bandoak: B25/2023 zenbakidunetik B30/2023 zenbakidunera. 
 
- Ebazpenak: 349/2023 zenbakiko ebazpenetik (2023-11-17) 387/2023 zenbakiko ebazpenera 

arte (2023-12-14). 
 
7. ESKAERAK ETA GALDERAK. GAINERAKO UDAL ORGANOEN KONTROLA. 
 

Ez dira izan. 
 
Beste aztergairik izan gabe, 20:00ak direnean, alkateak bilera bukatutzat eman du, eta nik, 

neronek, idazkaria naizenez, ziurtatzen dut. 
 
Sinadura digitalak. Idazkaria eta alkatea. 

